
Inngangur: 
Hugmynd þessarar skýrslu er að koma á blað hvernig staða skólans er m.v. 

biðlista.  Einnig hvaða hugmyndir, áherslur og framtíðarsýn skólastjórnendur 

og kennarar sjá fyrir sér.  

Fjöldi tónlistarnema í grunnskólum. 
 

Grunnskóli tónlistarnemar grunnskólanemar hlutfall 

Áslandsskóli 59 509 12% 

Hraunvallaskóli 59 715 8% 

Hvaleyrarskóli 35 415 8% 

Lækjarskóli 49 486 10% 

Setbergsskóli 78 427 18% 

Skarðshlíðarskóli 13 215 6% 

Víðistaðaskóli 70 500 14% 

Engidalsskóli 20 200 10% 

Öldutúnsskóli 86 578 15% 
 

Á töflunni hér að ofan sést fjöldi tónlistarnema í grunnskólum Hafnarfjarðar. 

Greinilegt er að nemendur eru hlutfarslega færri úr þeim skólum sem fjærst 

eru tónlistarskólanum.  

Biðlistar 2020 – 2021 
Heildarbiðlisti er 219 nemendur. Yngsti er 1. árs og elsti 85 ára. 

Ef teknir eru eingöngu nemendur á leik og grunnskólaaldri þá eru það 171 

nemendur og af þeim eru 163 í  píanó og gítar 

Biðlisti eftir skólum fjöldi 

Áslandsskóli 18 

Barnaskóli Hjallastefnunnar 1 

Engidalsskóli 7 

Hraunvallaskóli 18 

Hvaleyrarskóli 20 

Lækjarskóli 16 

Setbergsskóli 18 

Skarðshlíðarskóli 5 

Víðistaðaskóli 22 

Öldutúnsskóli 15 

Aðrir grunnskólar 4 

Leikskólar 27 

Framhaldskólar 11 

20 ára og eldri 37 

alls 219 

Eingöngu Grunn og leikskólanemendur 

171 

 

 

Biðlistar á píanó og gítar 2020 – 2021 
Þegar nemendur skrá sig í nám í skólanum hafa þeir möguleika á að velja þrjú 

hljóðfæri (1. 2. & 3. val) og ef ekki er laust á fyrsta val þá er nemendum boðið 

nám á annað eða þriðja val ef það er möguleiki. Langmesti biðlistinn er í 

píanónám og gítar. Mikil aukning hefur verið í Suzuki nám. Þegar unnið er úr 

umsóknum er farið eftir dagsetningu umsókna og aldri nemenda í þau pláss 

sem losna.  

Píanó 

147 nemendur í námi 2020 - 2021 

90 nemandi á biðlista (1. val)                       101 nemandi á biðlista (1. 2. & 3. val) 

9 nemendur hættu á árinu. 

2 nemendur fóru á annað hljóðfæri 

Dagsetning umsókna 

2015 – 1  2016 – 2 2017 – 2 2018 -  19 2019 – 35 2020 – 43 

 

Suzuki píanó 

11 nemendur í námi 2020 - 2021 

24 nemandi á biðlista (1. val)              26 nemandi á biðlista (1. 2. & 3. val) 

0 nemendur hættu á árinu. 

Dagsetning umsókna 

2018 -  2 2019 – 9 2020 – 15 

 

Gítar 

54 nemendur í námi 2020 - 2021 

41 nemandi á biðlista (1. val)             62 nemandi á biðlista (1. 2. & 3. val) 

7 nemendur hættu á árinu. 

1 nemandi fór á annað hljóðfæri 

Dagsetning umsókna 

2016 – 2 2017 – 1 2018 -  1 2019 – 28 2020 – 30 

Nýting húsnæðis 

Strandgata 
Húsnæði skólans að Strandgötu er frábært húsnæði og þjónar skólanum vel 

fyrir utan skort á sal og fleiri kennslurýmum. Kennt er í öllum kennslurýmum 

frá hádegi fram á kvöld og einnig í húsvarðarherbergi og gluggalausri geymslu. 

Ekki er möguleiki á að auka kennslu í húsnæðinu á mesta annatíma  vegna 

stofuleysis.  

Skarðshlíðarskóli 

Frábær aðstaða, 6 stórar stofur þar af ein hópkennslustofa, 100 manna salur í 

samnýtingu með grunn og leikskóla. Of fáir nemendur skráðir enda má reikna 

með því að það taki nokkur ár að fjölga nemendum á svæðinu. Okkur hefur 

tekist að færa eitthvað af kennslu úr Strandgötu yfir í Skarðshlíð og mun sú 

vinna halda áfram. Aðstaðan í Skarðshlíðarskóla hentar t.d. mjög vel fyrir 

námskeiðshald sem eykur notkunnarmöguleika hússins. Miðað við að 

nemendur sæki tónlistartíma á skólatíma grunnskólans má áætla að 

nemendafjöldi verði að lámarki 20% af heildarfjölda grunnskólanema. (Þar sem 

tónlistarskólakennsla er samþætt grunnskóla á landsbyggðinni hefur verið allt 

að 50% nemenda grunnskólans í tónlistarnámi). 

Tónkvísl 
Sex stórar kennslustofur og einnig er kennt í mjög lítlum rýmum nokkra tíma í 

viku. Stór salur sem nýtist vel í samspil og slagverkskennslu. Húsnæðið virtist 

vera í ágætu standi eftir viðgerðir á leka en fúkkalykt er í nokkrum rýmum. 

Húsnæði grunnskólanna 
Mjög lítil kennsla fer fram í húsnæði grunnskólanna en vilji er á að auka þá 

kennslu, þar sjáum við helstu möguleikana á að fjölga nemendum í skólanum. 

Tónleikastaðir: 

Hásalir 
Samningur er á milli tónlistarskólans og Hafnafjarðarkirkju um leigu á 

safnaðarsal (Hásalir). Vegna aukningar á veisluþjónustu í salnum hefur skólinn 

þurft að víkja það mikið að salurinn er ekki að nýtast nógu vel fyrir skólann sem 

æfingasalur auk þess sem skila þarf alltaf salnum uppsettum með borðum og 

stólum sem er þreytandi til lengdar. 

Þar sem Hásalir er ekki að nýtast okkur nógu vel sem tónleikasalur vegna 

annara viðburða í salnum var farið í að skoða aðra möguleika.  

Bæjarbíó 

Bæði tónleikar lúðrasveitanna og rytmísku deildar hafa verið haldnir síðustu 

tvö ár í Bæjarbíói. Aðstaðan er góð, öll tæki og trommusett er til staðar og 

einungis þarf að kaupa hljóðmann ef notað er hljóðkerfi. 

Hafnarborg. 

Flestir tónleikar skólans hafa farið síðustu tvö ár fram í Hafnarborg. Mjög góður 

flygill er á staðnum og góður hljómburður og frábært viðmót starfsmanna. 

Hugmynd hefur komið upp að útvíkka samstarfið og hafa myndlistasýningu í 

húsnæði tónlistarskólans á Strandgötu. 

Deildir skólans 

Tónkvísl (rytmísk deild) 
Rytmíska deildin heitir Tónkvísl og er staðsett í íþróttahúsi gamla Lækjaskóla. 

Um 100 nemendur eru í deildinni og eru nokkrir samspilshópar starfandi. Það 

myndi styrkja hópastarfið ef hægt væri að bæta við saxófónkennara í a.m.k. 

50% starf. Tónkvísl hefur í nokkur ár verið í samstarfi við aðra tónlistarskóla 

sem hafa rytmíska deildir og eru haldnir sameiginlegir tónfundir árlega.  

2 kennarar rafgítar      1 kennari rytmísk trompet 

1 kennari rafbassi/kontrabassi   1 kennari söngur 

2 kennara slagverk     1 kennari jazzpíanó 

 

Strengjadeild 
Strengjadeild og Suzukideild tengjast saman og eru bæði Suzukihópar og 

strengjasveitir starfræktar. Lengst komnu nemendur eru einnig í 

Sinfóníuhljómsveit skólans. Að okkar mati væri betra ef deildin væri 

fjölmennari það myndi styrkja hópastarfið enn frekar. 

4 fiðlukennarar (2 af þeim eru Suzukikennarar)  1 kontrabassakennari  

2 sellókennarar (1 af þeim eru Suzukikennari) 

Suzukideild 
Það er ekki langt síðan að byrjað var að bjóða upp á Suzuki kennslu og eru 

einungis fjórir kennarar við skólann sem hafa leyfi til að kenna eftir Suzuki 

aðferðinni. Deildin þarf að vera sýnilegri í innritun og koma þarf þeim 

skilaboðum áfram að nemendur geti byrjað án þess að fara í forskóla fyrst og 

að æskilegur aldur til að hefja nám er þriggja til fimm ára. Gott væri að stefna 

að því að fjölga kennurum og þá sérstaklega á fiðlu og píanó. 

2 fiðlukennarar     1 píanókennari 

1 sellókennari 

Blásaradeild 
Í blásaradeildinni eru starfræktar tvær skólalúðrasveitir auk minni samspila. 

Síðasta vetur var forskóla 2 breytt í blásarafornám til að reyna að fá fleiri 

blásaranemendur í deildina. Þar sem vorið fór ekki eins og við ætluðum okkur 

og ekki var hægt að halda stórtónleikana sem fyrirhugaðir voru skiluðu færri 

nemendur sér inn í blásaradeildina en reiknað var með. Í vetur verður haldið 

áfram með blásarafornám. 

3 trompetkennarar     1 blokkflautukennari 

2 básúnukennarar / túbukennarar  2 óbó / saxófónkennari 

1 hornkennari     2 klarínettukennarar 

 

 

Gítardeild 
3 gítarkennarar eru við deildina. Ekki er deildarstjóri yfir þessari deild en þar 

sem samstarf þessara kennara er náið og gott þá hefur það ekki komið að sök. Í 

vor barst okkur boð um að taka þátt í jólatónleikum Sinfóníuhljómsveitar 

Íslands þar sem gítarhljómsveit skólans léki með hljómsveitinni. Þetta er mikill 

heiður fyrir skólann og ástæðan fyrir þessu boði er að vitað var að gítardeild 

skólans væri mjög öflug. 

3 gítarkennarar  

Píanódeild 
Fjölmennasta deildin í skólanum er píanódeildin, þar eru flestir nemendurnir. 

Fyrir utan Skjarðshlíðarskóla þá er skólinn búinn gömlum hljóðfærum sem þarf 

að fara að skipta út fyrir ný og betri. Unnið er að gera áætlun til nokkurra ára 

með hljóðfærakaup. 

9 píanókennarar  

Söngdeild 
Söngdeildin er minnsta deildin með rétt rúmlega eitt stöðugildi söngkennara. 

Nemendur eru flestir fullorðnir en aukinn áhugi er á að fjölga yngri nemendum 

frá efri bekkjum grunnskóla. Í vetur verður farið af stað með samstarf við 

tónlistarskólana í Kópavogi og Garðabæ en hugmynd er að setja upp 

nemendaóperu með nemendum þessara þriggja skóla.  

2 söngkennarar     2 undirleikarar 

 

Tónfræði / forskóli 

Tónfræði 
Kennt er tónfræði samkvæmt aðalnámskrá tónlistarskólanna. Í haust fór af stað 

þróunarverkefni í tónfræðakennslu þar sem lagt er áhersla á að kenna tónfræði 

út frá hljóðfærum og leggja aukna áherslu á  skapandi þátt kennslunnar. 

Tónfræðakennslan hefur oft verið frekar þurr kennsla og óvinsæl og erum við 

að hverfa af þeirri braut gera tónfræði að skapandi skemmtilegu námi sem skili 

árangri. Mjög margir tónlistarskólar auk listaháskóla Íslands hafa sýnt þessu 

verkefni áhuga og verður gaman að sjá hvernig útkoman verður. 

Í haust byrjaði sérstök tónfræðakennsla fyrir nemendur í rytmísku námi. Þetta 

er hvergi í boði annars staðar og hefur kennarinn verið að þróa kennsluefni 

fyrir þennan hóp. 

Nemendur Tónlistarskóla Kópavogs, Tónlistarskóla Garðabæjar og 

Tónlistarskóla Hafnarfjarðar geta sótt tónfræðatíma hjá öllum þessum skólum 

og er þetta samstarf sem staðið hefur í nokkur ár.   

 

Forskóli 
Í Tónlistarskóla Hafnarfjarðar er rekinn svokallaður hefðbundinn forskóli þar 

sem lögð er áhersla á æfingu í hryn, söng og spilað á smáhljóðfæri 

(orfhljóðfæri) og blokkflautur. Forskóli er tvö ár og er heildarfjöldi í ár 105 

nemendur. Eftir seinna árið í forskóla  velja nemendur sér hljóðfæri og er reynt 

að láta þá nemendur ganga fyrir inn í skólann. Það hefur sýnt sig að foreldrar 

hafa mikil áhrif á val barna sinna á  hvaða hljóðfæri þau velja sem veldur því að 

valið einskorðast oft við fá og „vinsæl“ hljóðfæri eins og gítar og píanó og litróf 

tónlistarskólans speglast í því. 

Blásarafornám 
Síðasta haust var þróað nýtt forskólakerfi svokallaðan blásaraforskóla sem er 

þróaður út frá finnskri fyrirmynd.  Forskólanemendurnir læra á 

blásturshljóðfæri í þriggja nemenda hópum og er þetta tveggja ára 

tilraunaverkefni sem líkur í vor.  Ástæðan fyrir þessari aðferð var að 

blásaradeildir hafa verið á undanhaldi síðustu ár og erfitt að fá nemendur á 

þessi hljóðfæri. Áður lærðu nemendur á blokkflautu og fannst 

skólastjórnendum þar það ekki skila þeim árangri sem ætlast var til. 

Allir nemendur á seinna ári forskóla fara á blásturshljóðfæri.  

 

Framtíðarsýn skólastjórnenda: 
 Við gerum okkur grein fyrir að fjárhagsstaða Hafnarfjarðar er erfið um 

þessar mundir og erfitt verður að sækja aukningu á kennslutímum. Með 

tilkomu aðstöðunnar í Skarðshlíðarskóla munu örugglega fleiri nemendur 

óska eftir námi í skólanum. Aukning hljóðfærakennslu inní grunnskólum 

leiðir af sér aukinn áhuga á tónlistarnámi og meiri sýnileiki skólans, sem 

áætlaður er, bætir á biðlistann. Að okkar mati væri best að gera áætlun 

um fjölgun nemenda og vinna þetta í rólegheitum fram í tímann.   

 Það er tímaskekkja í því að hafa rytmíska og „klassíska“ deildir aðskildar. 

Starfið yrði fjöbreyttara og nútímalegra ef hægt væri að koma 

viðbyggingu í Strandgötu á blað. 

 Í vetur var ráðinn musikþerapisti við skólann í 25% starf og sinnir hún 

nemendum með sérþarfir auk þess að vera ráðgjafi fyrir kennara en í 

skólanum eru margir nemendur sem þurfa sérstaka kennsluaðferðir. Við 

sjáum fyrir okkur að geta með þessu gert öllum nemendum kleift að 

stunda tónlistarnám.  

 Sá hópur sem veit ekki af skólanum eða hvað þar fer fram eru nýbúar af 

erlendu bergi broti. Þetta er stór hópur og mjög lítill hópur þeirra er í 

skólanum. Möguleiki að ná til þeirra er t.d. auglýsa líka á ensku og pólsku 

þegar innritun hefst að vori og jafnvel bjóða uppá kynningu á starfi 

skólans á þeirra tungumáli.   

 Það sem er skemmtilegt við tónlistarkennara er fjölbreytileikinn. 

Menntun og reynsla þeirra er ólík. Margir koma úr háskólum í evrópu 

eða norður ameríku. Hafa jafnvel starfa erlendis eftir nám og koma svo 

með hugmyndir og nýjungar inn í okkar skóla sem við reynum að fanga 

og framkvæma ef okkur líkar hugmyndin. Tónfræðakennslan er gott 

dæmi um slíkt.  

 Í vetur er áætlað að bjóða upp á tónlistarnámskeið fyrir börn yngri en 1. 

árs og ef vel gengur verða námskeiðin fleiri og jafnvel einnig fyrir eldri 

ungabörn. 

 Einn kennari hefur sýnt áhuga á að bjóða upp á tónlistartíma fyrir eldri 

borgara og sjáum við þar möguleika á að nýta húsnæði skólans á 

morgnana.   


